
АҚМОЛА ОБЛЫСЫНДА АРПАНЫҢ ГЕЛЬМИНТОСПОРИОЗ АУРУЛАРЫНЫҢ
ТАРАЛУЫ ЖӘНЕ АУРУҒА ҚАРСЫ ӨҢДЕЛГЕН ЖЕР КӨЛЕМІ

Жексенбай Б.

Қазақстанда арпа дәнді дақылдардың ішінде  бидайдан кейін екінші орын
алады, бүкіл әлем бойынша төртінші орынға ие. Қазақстан Республикасында
арпаның егістік көлемі 2 млн.га. шамасындай.  Бүгінгі таңда арпа өнімдерінің
көлемі тұрақты емес.Ауа райы мен қатар фитосанитарлық ахуалы өнімділігіне көп
әсер етеді. Арпа әсіресе аурулардан зардап шегеді.

Республика жағдайында арпаның гельминтоспориоз ауруы бойынша
қоздырғыштарының таралу шегі, дамуы, көбеюі, олардың экономикалық маңызы,
экологиялық жағдайының өзгеруі жөніндегі фитосанитарлық ақпараттың көлеміне
сүйенеді. Әсіресе, аурудың егістік өнімділігіне тигізетін әсерін болжау –
жүргізілетін жұмыстың тиімділігін арттыратын және ерекше көңіл бөлінетін шара
болып табылады.

Гельминтоспориоз ауруының қоздырғыштары – Bipolaris және Drechslera
туысының саңырауқұлақтары. Арпа гельминтоспориоздың бірнеше түрлерімен
зақымданады - торлы, жолақты, қара-қоңыр дақтармен. Қазақстанда
гельминтоспориозды саңырауқұлақтардың түрі: Bipolaris sorokiniana Sacc,
Drechslera graminea Ito (Helminthosporium gramineum Rabh), Drechslera teres Shoem.
Ақмола облысында Bipolaris sorokiniana Sacc. (синоним Helminthosporium sativum
P.K.et.B.) кең таралған (қара қоңыр дақ). Ауру қоздырғыштары негізінен өсімдік
қалдықтарында сақталады. Саңырауқұлақтың мицелий мен конидиялары тұқым
мен топырақта қыстайды. Арпаның қара-қоңыр дақтары жапырақта маусымның
екінші он күндігінде байқалады,бұл дақылдың түптену кезеңіне сәйкес келеді.
Сүттене пісу кезінде арпа жапырақтарында аурудың дамуы 54,8% немесе одан
жоғары болады.

Арпа қара қоңыр дақ гельминтоспориозының бірнеше формасы бар.
Қоздырғыш тамыр жүйесін зақымдап тамыр шірігін тудырады сонымен қатар
масақ пен дәнекте қара түсті ұрық түрінде, ал жапырақта ауру қоңырқай дақ
формасында кездеседі.

2008-2011жылдары Ақмола облысында арпа егісінде өсімдіктің зақымдануы
6,7-84,6 % аралығында өзгеріп отырды.Соның ішінде құрғақ жылдары зақымдану
дәрежесі әлсіз болса, ал ылғал мол жылдары керісінше зақымдану қатты болды.

Арпада арнайы фунгицидтерді қолданып қорғау шаралары жүргізілмеген.
Бірақ қазіргі кезде  бұл дақылдың қажеттілігі артуда және бағасы бойынша
бидайдан кем емес. Сондықтан фунгицидтер қолдану мәселесі қарастырылмақ.

